
ACTA DA SESIÓN ORDINARIA CELEBRADA POLO PLENO DA CORPORACIÓN O 
DÍA VINTE E SETE DE XANEIRO DE DOUS MIL VINTE.-

No Salón de Sesións da Casa Consistorial do Concello de Barreiros, sendo as vinte 
horas e trinta minutos do día vinte e sete de xaneiro de dous mil vinte, baixo a 
presidencia  da  Alcaldesa  Ana  Belén  Ermida  Igrexas,  e  coa  asistencia  das/os 
Concelleiras/os, Antonio  Veiga  Outeiro,   Montserrat  Porteiro  Sanchez,  Dámaso 
Ratoeira  Basanta,  Daniel  García  Fernández,  Maria  Carmen Veiga  Rodriguez,  Jose 
Alfonso Fuente Parga, José Manuel Gómez Puente, Lorenzo Penabad Bolaño, Alvaro 
Daniel  Navia  Ferreyra  e  María  del  Mar  Sante  García,  constituíuse  o  Pleno  da 
Corporación, co obxecto de celebrar sesión ordinaria,  actuando como Secretaria, 
Dona Begoña Teijeiro Campo, que comproba a existencia de quórum de asistencia 
precisa para que poida iniciarse a sesión, que é pública, e se abre pola Presidencia, 
quen, inicia o desenvolvemento dos asuntos que conforman a orde do día, que son 
os seguintes:

1.- Aprobación da acta do pleno do 25 de novembro de 2019.

2.- Dar conta das Resolucións de alcaldía e das Xuntas de Goberno Local 
aprobadas a partir do 25 de novembro de 2019 (poden consultarse nos 
libros correspondente no Gestiona).

3.- Aprobación do recoñecemento extraxudicial de crédito 1/2020. 
(32/2020)

4.- Resultado do expediente de investigación da situación dun camiño en 
Aspera, San Miguel de Reinante (507/2019)

5.- Moción da Plataforma en Defensa da Sanidade Pública da Mariña en 
defensa da Sanidade Pública Galega

6.- Moción do grupo socialista ante os ataques perpetrados por grupos 
extremistas contra as sedes do PSOE

7.- Moción Vía Galega (Plataforma Social en defensa dos dereitos 
nacionais de Galiza).

8.- Mocións ou propostas de urxencia.

9.- Rogos e preguntas.

1.- APROBACIÓN DA ACTA DO PLENO DO25 DE NOVEMBRO DE 2019.

A alcaldesa pregunta se algún membro da Corporación ten que formular algunha 
observación á Acta da sesión anterior,  que se facilitou coa convocatoria.

Procédese á votación de carácter ordinario verbo da aprobación da acta, resultando 
aprobada por unanimidade. 

2.-  DAR  CONTA  DAS  RESOLUCIÓN  DE  ALCALDÍA  E  DAS  XUNTAS  DE 
GOBERNO LOCAL APROBADAS A PARTIR DO 25 DE NOVEMBRO DE 2019.

Dase conta de todas as Resolucións e Xuntas de Goberno Local que se aprobaron a 
partir do 25 de novembro de 2019 e ás que os concelleiros poden acceder a través 
do Gestiona de forma directa.

3.- APROBACIÓN DO RECOÑECEMENTO EXTRAXUDICIAL DE CRÉDITO 1/2020 
(32/2020).

A alcaldesa explica que se trata dun primeiro recoñecemento extraxudicial daquelas 
facturas que afectan a pequenos proveedores que son máis vulnerables ante os 
impagos prolongados e que se corresponden con servizos esenciais.

Di  tamen  ,  que  como  na  súa  maioría  con  facturas  correspondentes  a  gastos 
realizados  polo  anterior  goberno,  non  terán  dúbidas  sobre  a  aprobación  das 
mesmas. Son gastos normais de funcionamento.

Hai  que  ter  en  conta  que,  cando  este  goberno  tomo  posesión,  había  máis  de 
1.000.000  €  en  facturas  pendentes  de  aprobación  e  pago.  A  partir  desa  data 
empezou a facerse un importante control do gasto e a 31 de decembro esta débeda 
reduciuse nuns 200.000 € sin deixar de prestar os servizos.

O voceiro do grupo municipal  do PP,  Alfonso Fuente, di  que ainda faltan moitos 
gastos do 2019 sin aprobar ¿Porqué non se aproban agora todos? En calquera caso 
non  vai  haber  problemas  para  aprobalos  porque  son  gastos  executados  e 
xustificados.

A voceira do grupo municipal do PSdeG-PSOE, Carmen Veiga, di que pola súa parte 
non ten ningún inconvinte con esta aprobación de facturas.

A alcaldesa di que primeiro aprobanse as destes proveedores porque se entende 
que son os  máis vulnerables que teñen moito  máis difícil  soportar  retrasos nos 
pagos e ademais aqueles que se corresponden con servizos esenciais. Os grandes 
proveedores e empresas terán que esperar a que estea o orzamento aprobado e 
despois xa se vería o que se aproba. Aprobar todo agora desvirtuaría totalmente o 
orzamento prorrogado. Hai que ir vendo como se pode ir xestionando a contía tan 
grande que hai de facturas pendentes.

Sométese   a  votación  e  resulta  aprobado  por  unanimidade  dos  concelleiros 
presentes a aprobación das seguintes facturas:

terceiro concepto data factura importe partida
Faserlar, SL reparacion asfalto en fugas 17/04/2019 8752,93 161.210
Moure Maquinaria, SL Arreglo de tractor 30/04/2017 1825,61 150.214
Adrian Moreda Redondas Desbroces 27/05/2019 3448,5 171.210
Galitec Desarrollos Tecnológicos, SL suministros servizo augas 27/05/2019 2843,5 161.221
Marco Antonio Vidal Fernández Horas de pala 15/05/2019 2100,46 1.532.210
Marco Antonio Vidal Fernández Horas de pala 31/05/2019 2775,74 1.532.210
Autos Dorado de Barreiros, SL viaxes Camiño de Santiago 10/05/2019 1571,9 330.226
Tradip Lucense, SA reparación camión 04/06/2019 1148,06 150.214
Julián Fernández Nogueira Desbroces 04/06/2019 2032,8 1.532.210
Canteras Isidro Otero, SL suministros vias e obras 31/05/2019 1841,43 1.532.221
Galitec Desarrollos Tecnológicos, SL suministros servizo augas 06/06/2019 1599,14 161.221
Automoviles Perez Rum reparacion vehículo P.C. 07/06/2019 1712,57 150.214
Construdeco Norte, SL materiais saneamento 31/05/2019 6417,84 160.221
Corchao Oil, SL gasoleo 04/06/2019 1777,24 150.221
Alimentación Divafruit, SL suministros escola infantil 30/06/2019 1139,84 326.220
Autos Dorado de Barreiros, SL viaxe CEIP San Miguel 15/06/2019 2984 320.226
Faserlar, SL fuga ponte Barral 02/07/2019 1503,59 161.210
Faserlar, SL fuga entre Barral e Rexa 02/07/2019 1048,2 161.210
Sela Safety, SL roupa e calzado persoal obras 28/06/2019 5348,36 1.532.221

PL. 27/01/2020 2/10

C
od

. V
al

id
ac

ió
n:

 4
H

63
JJ

TX
Q

Q
SH

9R
KR

L2
Y6

G
X2

KA
 | 

C
or

re
cc

ió
n:

 h
ttp

s:
//b

ar
re

iro
s.

se
de

le
ct

ro
ni

ca
.e

s/
 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
2 

a 
10



Senen Prieto Ingeniería, SL proxecto camiños 12/07/2019 6454,55 920.227.06
Moure Maquinaria, SL arreglo de tractor 24/06/2019 2385,73 150.214
Autos Malucar reparacion de vehículo 17/05/2019 1582,68 150.214
Talleres Ovidio Barcia, SL reparación vehículo P.C. 16/07/2019 1074,64 150.214
Jose Villar Fernández reparacion maquinaria 01/08/2019 1062,62 150.214
Alimentacion Divafruit, SL suministros escola infantil 31/07/2019 1026,93 326.220
Grupo musical Lecer, SL festival emigrante 03/08/2019 2359,5 334.226
Julián Fernández Nogueira desbroces 08/08/2019 2807,2 171.210
Otelec Costa Norte, SL EDAR Reinante 13/08/2019 2335,3 160.210
Faserlar, SL cambio de tubería 14/08/2019 1274,2 161.210
Faserlar, SL Fuga praia Coto 14/08/2019 1095,55 161.210
Faserlar, SL colocar valvula de corte Remior 19/08/2019 2147,37 161.210
Ambigal 360, SL xestión residuos voluminosos 31/07/2019 2125,2 1.623.227
Juan Jesus Fernández Rodriguez proxecto parques infantis 16/09/2019 2438 920.227.06
Grupo musical Lecer, SL carreira Benquerencia Terra Mar 04/08/2019 1089 342.226
A Billarda, SL xestión ximnasio 30/09/2019 2054,98 342.227
Luis Rego Valcarce asistencia xurídica 02/10/2019 1512,5 920.227
Wurth, SL programa informático 01/10/2019 1814,99 920.220
Arriva Galicia, SL bonos buses 30/09/2019 1665 320.226
Galitec Desarrollos Tecnológicos, SL suministros servizo augas 17/10/2019 6282,32 161.221
Excavaciones Jose Juiz, SL Traballos con pala en praias 30/09/2019 3454,25 171.210
Excavaciones Jose Juiz, SL Traballos con pala en praias 30/09/2019 5563,16 171.210
Ambigal 360, SL xestión residuos voluminosos 30/09/2019 2148,3 1.623.227
Luis Rego Valcarce asistencia xurídica 05/11/2019 1512,5 920.227
A Billarda, SL xestión ximnasio 31/10/2019 2054,98 342.227
Juan Ignacio García Fernández Desratización vivendas sociais 29/10/2019 1494,59 171.210
Cualtis, SL Prevencion riscos laborais 27/11/2019 899,01 920.220
A Billarda, SL xestión ximnasio 30/11/2019 2054,98 342.227
Estudios Inimatec, SL proxecto guardería 02/12/2019 955,75 920.227.06
Luis Rego Valcarce asistencia xurídica 03/12/2019 1542,4 920.227
Jose Luis Martínez Dablanca memoria vertido Sarxendez 03/12/2019 931,7 920.227.06
Cualtis, SL Prevencion riscos laborais 11/12/2019 1245,75 920.220
Jose María Vazquez Sanchez Velutinas 13/12/2019 2117,5 171.210
Es publico Servicios para la Administración. SA Gestiona 20/12/2019 2208,25 920.222
Corchao Oil, SL gasoleo 30/09/2017 533,48 150.221

125.176,57

4.-  RESULTADO DO EXPEDIENTE  DE  INVESTIGACIÓN  DA SITUACIÓN  DUN 
CAMIÑO EN ASPERA, SAN MIGUEL DE REINANTE (507/2019)

Dase conta da proposta da alcaldía que literalmente di:

“Visto o expediente tramitado para investigar a situación dun camiño con referencia 
catastral 27005A028090030000UA, en Aspera, San Miguel de Reinante, no tramo 
que colinda coas parcelas 60, 57, 56, 20, 58, 186, 187, 19, 188, 18 e 17 do polígono 
28,  xa  que  fiigura  como  camiño  público  en  catastro  pero  hai  dúbidas  da  súa 
titularidade municipal, estimándose que poda ser únicamente unha servidume de 
paso,  tal  e como manifesta D.  Narciso Dorado Dorado no seu escrito do 28 de 
xaneiro de 2019.

Visto o informe con proposta de resolución elaborado pola secretaria-interventora 
nesta mesma data.

Esta alcaldía propón ó Pleno que se adopte o seguinte acordo en relación a este 
asunto:

Primeiro.- Declarar, como resultado do expediente de investigación realizado, que 
o tramo de camiño que no catastro figura como público entre as fincas 17, 18, 20, 
188, 19, 56, 187, 186, 57, 58 e 60 do polígono 28, na zona de Aspera, San Miguel  
de Reinante, non se trata dun camiño público, sin perxuízo de que poda estar ou 
non vixente neste trazado algunha servidume de paso.

Segundo.- Comunicar ó catastro este acordo para que proceda a modificar os datos 
correspondentes  ó  camiño  con referencia  catastral  27005A028090030000UA,  de 
feito que o mesmo únicamente chegue dende o camiño 9005 polo linde oeste das 
parcelas 66, 65, 63, 62 e 61 do polígono 28 e polo linde sur da parcela 58 ata a 
esquina noroeste da parcela 60 de dito polígono (acompañarase plano explicativo).

Terceiro.- Rectificar o inventario de bens municipal neste mesmo sentido.”

O voceiro do grupo municipal do PP, Alfonso Fuente, di que a proposta concorda co 
que solicitaba o veciño polo que non teñen nada que obxectar.

Sométese a votación e a proposta resulta aprobada por unanimidade.

5.-  MOCIÓN  DA  PLATAFORMA  EN  DEFENSA  DA  SANIDADE  PÚBLICA  DA 
MARIÑA EN DEFENSA DA SALIDADE PÚBLICA GALEGA.

A concelleira Montserrat Porteiro, dá lectura da moción presentada pola Plataforma 
en Defensa da Sanidade Pública na Mariña, que literalmente di:

“A corporación municipal do concello de Barreiros está preocupada pola situación e 
perspectivas da sanidade pública tanto do noso concello como da Área de Saúde á 
que  pertence,  como  consecuencia  da  política  sanitaria  da  Xunta  de  Galicia, 
presidida  por  Feijoo,  baseada  nos  recortes  de  recursos,  o  desmantelamento  de 
hospitais comarcais, o abandono dos Centros de Atención Primaria, a ocultación e 
manipulación das listas de espera, a precarización e explotación do persoal e a 
privatización, esta levando á sanidade pública a un punto de difícil retorno se non a 
paramos entre todos.

Algunhas das manifestacións que dan conta do malestar de veciñas e veciños deste 
concello ante esta crise sanitaria son:

- As protestas diante dos centros de saúde pola falta de material e persoal.

- O levantamento da comarca de Monterrei polo peche dos paridoiros e urxencias 
pediátricas  no  hospital  de  Verín,  que  ben  poderían  trasladarse  en  calquera 
momento ao resto de hospitais comarcais, e que levarían ás nosas mulleres a ter 
que voltar a parir en Lugo, retrocedendo trinta anos e co perigo de ter que parir na 
Xesta ou no Fiouco de novo.

- As mobilizacións da comarca da Mariña contra a falta de pediatras.

- A incansable loita da comarca ante a desaparición da Área Sanitaria da Mariña, 
con concentracións semanais diante dos centros sanitarios durante máis dun ano, 
manifestacións masivas de veciñ@s, caravanas de coches en contra da supresión 
da área sanitaria que lograron colapsar as nosas estradas.

Cremos  que  estamos  ante  un  momento  importante  na  nosa  vila,  na  que  a 
Corporación  Municipal,  e  como  representantes  do  conxunto  da  cidadanía,  e 
indistintamente da forza política á que pertenzan os seus membros, deberíamos 
traballar conxuntamente para que en Barreiros se poida dispor e acceder a uns 
servizos sanitarios públicos de calidade.

Non se  pode nin  se debe admitir  o  deterioro  do noso  sistema polos  recortes  e 
privatizacións do Sistema Sanitario Público.  Os municipios da Área de Saude da 
Mariña necesitan duns servizos públicos de sanidade acordes co desenvolvemento 
social, cultural e democrático dos tempos actuais.

Por todo o exposto, a Corporación municipal de Barreiros, ACORDA:

PRIMEIRO.-  Demandar  ó  Goberno  galego  a  adecuación  dos  orzamentos  da 
Consellería de Sanidade e do Servizo Galego de Saúde ás necesidades reais dos 
nosos Centros de Saude e dotalos do persoal necesario para garantir unha atención 
accesible e de calidade.

SEGUNDO.- Esixir o cese da política de desmantelamento e peche de servizos nos 
hospitais da Mariña.

TERCEIRO.- Revisar os concertos cos hospitais e clínicas privadas e eliminar aqueles 
que non sexan necesarios, tal e como dispón a Lei Xeral de Sanidade.

CUARTO.- Redución drástica das listas de espera e tempos de demora das consultas 
de  atención  especializada,  probas  diagnósticas,  cirurxía  e  procedementos 
terapéuticos. Publicar as listas de espera ocultas e acabar coa manipulación das 
mesmas.

QUINTO.- Paliar a carencia de recursos públicos sociosanitarios da área Sanitaria, 
actualmente  moi  insuficientes,  dadas  as  características  de  idade  da  nosa 
poboación.

SEXTO.- Acabar coa política de privatización de recursos e de derivar pacientes ás 
clínicas privadas de xeito innecesarios.

SETIMO.-  Acabar  coa  política  de  persoal  dos  servizos  de  saúde  baseada  na 
precariedade e na explotación laboral.

OITAVO.-  Comunicar  estes  acordos  á  Consellería  de  Sanidade,  ó  conxunto  da 
poboación e dar cos medios dispoñibles para o concello, a máxima difusión ó seu 
contido.”

O voceiro do grupo municipal do PP, Alfonso Fuente, di que non se comparte esta 
visión  catastrofista  da  sanidade  nesta  comarca.  Máis  ben  considérase  que  esta 
moción ven determinada polas próximas eleccións autonómicas.

A voceira do grupo municipal do PSdeG-PSOE, Carmen Veiga, di que as listas de 
agarda ocultas existen e que ela é vítimas delas. Os medios humanos están moi 
afectados  polos  recortes  e  non  teñen  seguridade  nos  seus  traballos.  Estas 
condicións de traballo son inhumanas. Non é lóxico que un médico non se poda 
comprometer  cos  seus  pacientes  porque  non  sabe  canto  tempo  vai  estar  nese 
posto. Tamen a realización das probas diagnósticas tarda demasiado. O día 9 hai 
que ir  a Santiago a manifestarse a favor da sanidade pública universal  que nos 
afecta a todos.

A concelleira do BNG, Monstserrat Porteiro, di que esta moción non vai en contra do 
persoal sanitario, ó contrario, a situación vaise salvando gracias ó persoal que fai 
máis do que debería.

PL. 27/01/2020 5/10

C
od

. V
al

id
ac

ió
n:

 4
H

63
JJ

TX
Q

Q
SH

9R
KR

L2
Y6

G
X2

KA
 | 

C
or

re
cc

ió
n:

 h
ttp

s:
//b

ar
re

iro
s.

se
de

le
ct

ro
ni

ca
.e

s/
 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
5 

a 
10



A alcaldesa di que neste pleno pode ter cabida calquera cuestión dende o diálogo e 
a concordia. Hai que facerse eco do que nos chega cada día e tamén do que vemos 
a través das nosas propias experiencias. Si esta Corporación é representativa tamén 
debe  manifestarse  sobre  calquera  asunto  que  nos  afecte,  inda  que  non  sexa 
propiamente unha competencia municipal.

Sométese a votación a moción e resulta aprobada por seis votos a favor e cinco 
abstencións dos concelleiros  do PP.

6.- MOCIÓN DO GRUPO SOCIALISTA ANTE OS ATAQUES PERPETRADOS POR 
GRUPOS EXTREMISTAS CONTRA AS SEDES DO PSOE.

A concelleira do PSdeG-PSOE, Carmen Veiga, da lectura da moción que literalmente 
di:

“A Constitución Española nace da vontade de consenso e reconciliación. A nosa 
norma fundamental  no seu artigo 1.1 define que os  valores superiores do noso 
sistema político son a liberdade, a xustiza, a igualdade e o pluralismo político. No 
artigo  6  definense  os  partidos  políticos  como  o  mecanismo  de  expresión  da 
pluralidade ideolóxica da nosa sociedade e consagraos como os piares básicos da 
participación da cidadanía na conformación dos asuntos públicos.

Dende o Partido Socialista  Obrero Español  e o seu compromiso cos principios e 
valores  constitucionais  que  informan  o  noso  sistema  democrático,  queremos 
expresar a nosa repulsa hacia os ataques perpetrados a diversas Casas do Pobo por 
parte de grupos da extrema dereita e condenar, como o fixemos sempre ante este 
tipo de actuacións, o intento de impedir a expresión libre dos valores socialistas que 
cada día realizan miles de persoas en sedes, grupos municipais ou en calquera foro 
público onde traballamos co único obxectivo de mellorar a vida e o benestar dos 
nosos veciños e veciñas.

Tamén queremos trasladar a nosa fonda preocupación pola actuación de grupos de 
intolerantes  contra  as  nosas  agrupacións  así  como  contra  as  sedes  doutras 
formacións  políticas  que  tamén  se  viron  afectadas  por  ataques  de  grupos 
extremistas.

Nesta situación, os demócratas temos que mostrar unidade ante calquera tipo de 
violencia  ou  intento  de  intimidación.  O  pluralismo  político  fundamentase  no 
recoñecemento  da  expresión  libre  e  das  preferencias  ideolóxicas  por  parte  da 
cidadanía española, porque quenes compartimos os valores constitucionais somos 
conscientes de que a discrepancia política non é máis ca un debate democrático 
sobre como cada opción entende que se teñen que plantexar respostas políticas ós 
problemas e desafíos que ten a nosa sociedade. Tamén temos que estar unidos e 
mostrar  firmeza  democrática,  como fixemos  durante  estos  máis  de  40 anos  de 
convivencia  constitucional,  ante  quenes  queren  impoñer  pola  forza  unha 
intolerancia que non é maioritaria na sociedade española.

Por todo isto preséntase a seguinte moción:

O concello  de Barreiros  condena os  actos violentos  perpretados contra diversas 
agrupacións do Partido Socialista Obrero Español, así como do intento de ocupación 
da sede federal do PSOE en Madrid.”

O voceiro do grupo municipal  do PP,  Alfonso Fuente,  di  que en algún momento 
tamén os sufriron as sedes do PP e está claro que é algo que non se pode permitir.  
A liberdade de expresión debe respectarse sempre e cando non exista violencia.

PL. 27/01/2020 6/10

C
od

. V
al

id
ac

ió
n:

 4
H

63
JJ

TX
Q

Q
SH

9R
KR

L2
Y6

G
X2

KA
 | 

C
or

re
cc

ió
n:

 h
ttp

s:
//b

ar
re

iro
s.

se
de

le
ct

ro
ni

ca
.e

s/
 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
6 

a 
10



A voceira do PSdeG-PSOE, Carmen Veiga, insiste en que, o querer influír coa forza 
na elección dos representantes do pobo é algo moi grave. A extrema dereita é moi 
preocupante.

Alfonso Fuente, pregunta ¿e tamén a extrema esquerda, non?

Carmen Veiga, di que sí, que calquera extremismo é malo.

A  alcaldesa  di  que  nos  últimos  tempos  se  está  a  levar  a  cabo  unha  labor  de 
blaqueamento do fascismo que é moi perigosa. Non se lles debe seguir o xogo ós 
grupos  de  extrema dereita,  chegando con eles  a  acordos  de  goberno.  Hai  que 
poñerlles freno as formacións que lles fan o xogo. A repulsa a todos estes ataques, 
neste caso, está enmarcada nunha dinámica de ascenso da extrema dereita que se 
debe ter moi en conta e combatir.

Sométese a moción a votación e resulta aprobada por seis votos a favor e cinco 
abstencións dos concelleiros do PP.

7.- MOCIÓN VÍA GALEGA (PLATAFORMA SOCIAL EN DEFENSA DOS DEREITOS 
NACIONAIS DE GALIZA).

O concelleiro do BNG Antonio Veiga, da conta do contido da moción presentada por 
Via Galega, que literalmente di:

“No poema Para a Habana!, a nosa poeta Rosalía de Castro, plamou con especial 
sensibilidade o drama da emigración. Un drama non só persoal, senon tamén social 
e nacional. A emigración provoca desarraigamento, familias rotas e conduce tamén 
á desertización económica e á perda de horizonte de futuro nun país.

156 anos despois da publicación de Cantares Gallegos este drama dista moito de 
ser unha triste lembranza do noso pasado. Segundo datos do Instituto Galego de 
Estatística, nos últimos 10 anos (2008-2017, últimos datos dispoñibles) emigraron 
de Galiza 216.413 persoas con idades comprendidas entre os 16 e 54 anos, idades 
nas que se concentran a maior parte das persoas demandantes de emprego.

Nese período 79.529 persoas con idades comprendidas entre os 16 e os 29 anos 
abandoaron  o  noso  país.  Mozas  e  mozos  que  ante  a  falta  de  perspectivas  de 
realización persoal e laboral tiveron que coller a maleta para se gañar a vida fóra. 
Unha sangría para unha sociedade que criou e formou a unha xeración para que o 
seu coñecemento e o seu traballo contribúa ó progreso doutras sociedades en vez 
de reverter no país.

A  emigración  mesmo está  a  poñer  en  perigo  a  propia  viabilidade  de Galiza.  O 
impacto da emigración é evidente no noso devalo demográfico e no avellentamento 
da poboación.

A poboación activa de Galiza (persoas entre 16  e 65 anos que están traballando ou 
buscan emprego) representa menos da metade da poboación total.

Na  época  na  que  Rosalía  escribiu  Para  a  Habana!  A  poboación  de  Galiza 
representaba o 11,5% da poboación total do Estado español e a súa densidade de 
poboación duplicaba a media estatal. En 1900 a porcentaxe descendera ó 10,64%. 
En 1950 situábase no 9,26% e en 2018 era só do 5.74%. É dicir, o peso relativo da 
poboación de Galiza no Estado español reduciuse á metade en en 2018 a nosa 
densidade de poboación situouse por primeira vez por debaixo da media.

Algúns xa denominan a esta realidade “a Galiza minguante” e se non lle poñemos 
remedio a esta sangría poboacional, significará a morte a medio prazo de Galiza 
como ente colectivo.

A condición  periférica  e  subordinada  da  nosa  economía,  a  destrución  de  parte 
importante da nosa base produtiva, a precariedade no emprego e a ausencia de 
políticas  ambiciosas  de  igualdade  e  fomento  da  conciliación,  están  na  base  do 
devalo demográfico do noso país e o aumento da emigración.

Por todo o devandito, propoñense os seguintes acordos:

- Dirixirse ó Parlamento de Galiza para que tome en consideración a emigración 
como un drama social e nacional, conciba este problema como unha emerxencia 
nacional e outorgue prioridade ás políticas que ataquen as súas causas, instando á 
Xunta de Galiza a impulsar políticas que aseguren o dereito a un traballo digno na 
terra e creen as condicións para favorecer o retorno das nosas persoas emigradas.

-  Instar  ó  Parlamento  de Galiza  a  constituír  no seu seo unha ponencia  sobre  a 
emigración galega, co obxecto de que, no prazo máximo de cinco meses, estude e 
propoña as  medidas e políticas necesarias para rematar  con este drama que ó 
longo da historia e actualmente golpea ó pobo galego.

- Deben ser eixos destas políticas:

- a defensa da base produtiva do país e unha economía autocentrada, que 
mobilice os enormes recursos do país para xerar emprego e riqueza en Galiza.

- A creación de emprego digno e de calidade.

-  O  desenvolvemento  de  políticas  sociais  que  aseguren  a  igualdade  e 
favorezan a conciliación da vida laboral e familiar.

- O compromiso desde o goberno municipal con políticas que promovan e lle dean 
forza  ós  sectores  estratéxicos  e ó  tecido industrial  de Galiza,  nomeadamente  o 
agrogandeiro, forestal, marítimo-pesqueiro, enerxético  e das TIC.”

O voceiro do grupo municipal do PP, Alfonso Fuente, di que noutras provincias este 
tipo de movementos denomínanse doutra forma. Séguese co discurso catastrofista. 
Haberá  que  facer  políticas  para  intentar  revertir  esta  tendencia  da  baixa 
demográfica. Oxalá se puidera aumentar a poboación de Barreiros pero a tendencia 
ó descenso é xeneralizada en toda a comarca e tamén no resto.

A voceira do PSdeG-PSOE, Carmen Veiga, di que o problema existe e non se pode 
esconder. Que a xente nova poda continuar a vivir no sitio onde naceu depende das 
oportunidades que teña. Si todos arrimamos o hombro poderíase facer algo.

O concelleiro do BNG, Antonio Veiga, di que se fala de alarmismo e catatrofismo 
cando non lles gustan as cousas que escoitan.  O propio  alcalde de Cervo,  dixo 
públicamente, que o hospital de Burela se pode chegar a convertir nun ambulatorio. 
Aquí non se inventa nada, son datos reais. Non se trata dunha moción reprobatoria, 
si non dunha moción para tratar de unir vontades.

A  alcaldesa  di  que  hai  galegos  por  todas  partes  do  mundo.  Non  deberíamos 
situarnos  de  perfil  ante  esta  realidade,  sobre  todo  aqueles  que  poden  tomar 
medidas, xa que estas competencias non son municipais. No seu día dixosenos que 
esta lexislatura iba a ser a lexislatura do rural pero todo sigue igual. Está claro que 
na Xunta tamén se toman medida electoralistas.

Sométese a moción a votación e resulta aprobada por seis votos a favor e cinco 
abstencións dos concelleiros do PP.

8.- MOCIÓNS OU PROPOSTAS DE URXENCIA.

Non hai.

9.- ROGOS E PREGUNTAS.

O voceiro do grupo municipal do PP, Alfonso Fuente, fai as seguintes preguntas:

- En Mondoñedo tamén hai unha situación de emerxencia social cos traballadores 
de Hermida, ¿vaise facer algo dende este concello?

A alcaldesa di que as medidas de emerxencia social hainas en todos os concellos e 
que si hai algunha situación neste concello derivada desta circunstancia tramitarase 
igual que o resto.

Non se considera oportuno facer política a conta das desgracias dos traballadores.

 - ¿privatizouse o servizo de limpeza?

A alcaldesa di que non, que é unha cuestión puntual por carga de traballo e por 
baixas do persoal.

A  continuación  a  alcaldesa,  en  aplicación  do  novo  Regulamento  Orgánico  do 
concello, que xa saliu publicado, pregunta si alguén do público quere facer algunha 
pregunta.

Unha das persoas asistentes do público diríxese ós membros do grupo municipal do 
PP, que son traballadores da sanidade pública, e pregúntalles si están dacordo coa 
situación actual da sanidade.

A alcaldesa di  que,  as preguntas se lle  teñen que formular á alcaldía e que os 
concelleiros solo as terán que contestar directamente si as presentan por escrito ou 
no  seguinte  pleno  ou  ben  no  momento,  pero  solo  si  están  conformes  con 
contestalas, non se trata de poñer en apuros a ninguén. Preguntalle a Jose Manuel 
ou a Alvaro Daniel si queren constestar.

O concelleiro Jose Manuel Gomez, di que se informou un pouco sobre a Plataforma 
en Defensa da Sanidade Pública na Mariña e que segundo a súa información, agora 
mesmo  está  moi  politizada,  xa  que  non  están  representados  a  maioría  dos 
sindicatos.  Sigue dicindo que en Barreiros non se notaron os recortes e que se 
cumplen cos ratios establecidos. Non vota de menos ningún servizo en Barreiros.

A concelleira  do BNG, Montserrat  Porteiro,  pregunta  si  non houbo problemas co 
pediatra porque non se cubren as baixas.

Jose Manuel di que foi unha situación puntual, pouco tempo e despois xa se mandou 
persoal. O pediatra é compartido con outros concellos e cumplense os ratios. Parece 
que o problema é que non hai pediatras suficientes.

Montserrat Porteiro di que hai un claro sobreesforzo por parte do persoal sanitario.

Jose Manuel di que hai que ter en conta tamén as dispoñibilidades económicas da 
Xunta.

 E non habendo máis asuntos que tratar, dase por rematada a sesión, e levántase, 
sendo as  vinte e unha horas e vinte minutos do día sinalado.

E para constancia do que se tratou e dos acordos que se adoptaron, estendo a 
presente acta, que asina a alcaldía e que eu, Secretaria, certifico coa miña sinatura, 
en Barreiros, o 27 de xaneiro de dous mil vinte.-

     Vº e Pr.
A ALCALDESA A SECRETARIA

